
Lebenskünstler
trinken
AppenzellenAlpenbitter

...weil rein pflanzlich

(Alpenkräuter)! Und

weil so unvergleichlich

ausgewogen: Nicht zu

bitter und nicht zu süss

Darum immer ideal,

sec und gespritzt.

Charakter... Stil..
Persönlichkeit...!

Schu zletschta Joor hanni aswas

vum <Schwizzarischa Republikhaa-
nischa Khalendao törfa schrüba,
ussaggee vum Curia-Verlag, wo
natüürli niana andarsch dahai sii
khann als zKhuur. Jetz liggt dar
zwait Joorgang vor miar. Darzua
wetti abar nitt vargässa zsääga,

daß dar Republikhaanisch Khalendar

zeerschtamool im Joor nüün-
zähhahundartviarazwenzig vum J.
B. Rusch, am polzgraada Redakh-
tar vu da Republikhaanischa Plet-
tar ggründat wordan isch.
Widar isch dar Khalendar zum
Joorbott zur Pflääg vattarlendi-
schar Bildig worda. Wia dar
Khalendarmahhar in siinam Vorwort
schribbt, isch siina Khalendar
villichtar nitt ganz asoo viilsittig,
wias dia alta Khalendar gsii sind.
Wiama Pfingarneegal und dHoor
schniida muaß und wenn - säbb

schtoot nitt dinna und Aschtro-
looga khömmand au nitt uff iarni
Rächnig. Darfür abar alli Lääsar,

wo sich Gedankha übar dSchwizz,
übar dWält und übar dMitmen-
tscha mahhand. Ob politischi Par-
teja no nöötig sejand, übar säbb

schribbt dar Härr Tokhtar Trüm-
py vu Glarus. Dar früanar Semi-
nartiräkhtar vu Khuur, dar Tokhtar

Martin Schmid, hätt am
Khalendarmahhar an Artikhal Gehorsam

ist des Christen Schmuck> übar-
loo - und demm Arthikal teeti
wüntscha, daß är in allna Zittiga
als Laitartikhal ärschiina teeti und
vu allna Schwizzar glääsa müaßti
und usswendig glärrnt
Nitt daß aswär uff dldee khoo
sötti, dar Republikhaanisch
Khalendar sej uss lutar tüüfärnschta

Bejträäg zemmagsetzt. Khalendar-
gschichta, richtigi Khalendar-
gschichta, hend dar Kaspar Freu-
ler, dar Hans und dar Georg Thürer

und dar Albin Fringeli bej-
gschtüürat. Ma khann mee als nu
schmunzla, wemma am Christian
Pappa siins Gschichtli (Kommen
Bundesbeamte in den Himmel?>
lääsa tarf. Dar Khalendarmahhar
sälbar, wo zletschta Joor übar da

Nazionaalrööt gschribba hätt, waiß
diamool Intressants über da Schtenderoot

zvarzella.
Drejfrankhanachzig khoschtat dar

Republikhaanisch Khalendar. Noch
miinara Mainig sihhar khai ussa-

gworfnas Gäld.

Governor's, eine herrlich
duftende amerikanische
Mischung im
Holländer-Schnitt

